Հավելված 1
Հայաստանի Հանրապետության Վարչապետի
201__ թվականի  ________-ի ___-ի №____  որոշման

ՊԼԱՆ
ԽՈՇՈՐ ԱՂԵՏԻ ԿԱՄ ՌԱԶՄԱԿԱՆ ԳՈՐԾՈՂՈՒԹՅՈՒՆՆԵՐԻ ՀԵՏԵՎԱՆՔՈՎ ԱՌԱՋԱՑԱԾ ՄԻԳՐԱՑԻՈՆ ՀՈՍՔԵՐԻ ԿԱՌԱՎԱՐՄԱՆ ԳՈՐԾՈՂՈՒԹՅՈՒՆՆԵՐԻ
I. ԸՆԴՀԱՆՈՒՐ ԴՐՈՒՅԹՆԵՐ
1.  Հայաստանի Հանրապետության միգրացիայի պետական կարգավորման քաղաքականության հայեցակարգի իրականացման նպատակը Հայաստանի Հանրապետության միգրացիայի պետական կարգավորման հայեցակարգով սահմանված միգրացիոն քաղաքականության հիմնորոշ կամ գերակա ուղղությունների իրականացումն ապահովելն է:
2. Հայաստանի Հանրապետության միգրացիայի քաղաքականության 2017-2021 թվականների ռազմավարության արդյունավետ իրականացումն ապահովող միջոցառումների ծրագիրը բխում է Հայաստանի Հանրապետության կառավարության 2017 թվականի օգոստոսի 31-ի N 37 արձանագրային որոշման «Պայքար անօրինական միգրացիայի դեմ» հավելվածի 6.1 ինչպես նաև Հայաստանի Հանրապետության կառավարության 2018 թվականի հունվարի 11-ի «Հայաստանի Հանրապետության կառավարության 2018 թվականի գործունեության միջոցառումների ծրագիրը և գերակա խնդիրները հաստատելու մասին» №275-Ն որոշման 2-րդ հավելվածի 162-րդ կետերի պահանջներից:
3. Միգրացիայի տարբեր ասպեկտներ կարգավորվում են մի շարք օրենքներով և կառավարության որոշումներով: Այդ օրենքներից  են «Փախստականների և ապաստանի մասին»
, «Օտարերկրացիների մասին»
 Հայաստանի Հանրապետության օրենքները, որոնք կարգավորում են օտարերկրացիների` Հայաստանի Հանրապետություն մուտք գործելու, Հայաստանի Հանրապետության տարածքում գտնվելու և բնակվելու, Հայաստանի Հանրապետության տարածքով տարանցիկ երթևեկելու, Հայաստանի Հանրապետությունից ելքի, ինչպես նաև օտարերկրացիների հետ կապված այլ հարաբերություններ: ՀՀ կառավարության 2010 թվականի  դեկտեմբերի 30-ի N 51 արձանագրային որոշումը ՀՀ միգրացիայի պետական քաղաքականության կարգավորման հայեցակարգի հաստատումն է: Հայեցակարգով սահմանված են միգրացիայի պետական կարգավորման քաղաքականության 14 հիմնախնդիրներ: Միգրացիան կարգավորող հայաստանյան օրենսդրությունը մեկ առանձին իրավական ակտում ամփոփված չէ։ Միգրացիայի տարբեր ասպեկտներով զբաղվում են մի շարք պետական կառավարման, տեղական ինքնակառավարման մարմիններ, հասարակական և միջազգային  կազմակերպություններ, սակայն այդ մարմինների լիազորություններն երբեմն համընկնում են։ Այդ իսկ պատճառով անհրաժեշտ է արտակարգ իրավիճակի պայմաններում Հայաստանի Հանրապետության պետական սահմանի անցման կետերում և սահմանային գոտիներում իրականացվելիք համատեղ գործողությունների պլանի առկայությունն, ինչը կնպաստի բարձրացնել շահագրգիռ պետական կառավարման մարմինների համագործակցության որակը, կառավարման արդյունավետությունը,  մանրամասն և հստակ տարանջատել միգրացիայի ոլորտում գործող բոլոր մարմինների պարտականությունները: 
4. «Խոշոր աղետի կամ ռազմական գործողությունների հետևանքով առաջացած միգրացիոն հոսքերի կառավարման պլան»-ով (այսուհետ՝ Պլան) uահմանվում են Հայաստանի Հանրապետության պետական սահմանը հատելու, ինչպես նաև Հայաստանի Հանրապետության տարածքում միգրացիոն հոսքի դեպքում հետագա միջոցառումներն իրականացնելու համար համապատասխան պետական կառավար​ման և տեղական ինքնակառավարման մարմինների, կազմակերպությունների լիազորություններն ու դրանց իրականացման կարգը:
5. Պետական սահմանի ռեժիմն
 ընդգրկում է պետական սահմանի հատման կանոնները, անձանց, տրանսպորտային միջոցների, կենդանիների, բեռների և այլ գույքի` պետական սահմանով բացթողնման կանոնները  և այլ գործառույթներ:

Պետական սահմանը հատող անձանց բացթողումն իրականացնում են Սահմանապահ զորքերի զինծառայողները` Հայաստանի Հանրապետություն մուտք գործելու` Հայաստանի Հանրապետության օրենսդրությամբ սահմանված համապատասխան փաստաթղթերի առկայության դեպքում:


Պետական սահմանով ապրանքների և տրանսպորտային միջոցների բացթողումն իրականացվում է Հայաստանի Հանրապետության իրավական ակտերով, ինչպես նաև Հայաստանի Հանրապետության միջազգային պայմանագրերին համապատասխան:


Պետական սահմանը հատող անձինք, ապրանքները և տրանսպորտային միջոցները ենթակա են սահմանային և մաքսային հսկողության: Համապատասխան դեպքերում իրականացվում է նաև սանիտարակարանտինային, անասնաբուժական, ֆիտոսանիտարական և այլ հսկողություն: Հսկողության կազմակերպման ու իրականացման կարգը սահմանվում է Հայաստանի Հանրապետության օրենսդրությամբ:

Հայաստանի Հանրապետությունում կամ օտարերկրյա պետության տարածքում հատկապես վտանգավոր վարակիչ հիվանդությունների առաջացման, տարածման սպառնալիքի դեպքում Հայաստանի Հանրապետության կառավարության որոշմամբ կարող է ժամանակավորապես սահմանափակվել կամ դադարեցվել հաղորդակցությունը կամ կարանտին սահմանվել պետական սահմանը հատող անձանց, կենդանիների, բեռների, սերմնանյութի, տնկանյութի, բուսական ծագում ունեցող մթերքների բացթողնման համար:

7. Հայաստանի Հանրապետության պետական սահմանը հատվում է հյուսիսում՝ Վրաստանի,  արևելքում և հարավում՝ Ադրբեջանի, հարավում՝ Իրանի Իսլամական Հանրապետության և արևմուտքում՝ Թուրքիայի պետությունների հետ:
8.  Հայաստանի Հանրապետության պետական սահմանի անցման կետերն են՝
1) Հայ – Վրացական պետական սահմանում՝
ա. «Բավրա» («Նինոծմինդա») - ՀՀ Շիրակի մարզ, գյուղ Բավրա` ավտոմոբիլային (Դմանիսի շրջան, գյուղ Ժդանովի` ավտոմոբիլային),

բ. «Գոգավան» («Գուգութի») - ՀՀ Լոռու մարզ, Սարչապետ համայնք, գյուղ Գոգավան` ավտոմոբիլային (Դմանիսի շրջան, գյուղ Գուգութի` ավտոմոբիլային),

գ. «Պրիվոլնոյե» («Ախքյորփի») - ՀՀ Լոռու մարզ, Սարչապետ համայնք, Պրիվոլնոյե գյուղից մոտ 18 կմ հյուսիս-արևելք` ավտոմոբիլային (Մառնեուլիի շրջան, գյուղ Ախքյորփի` ավտոմոբիլային),

դ. «Այրում» - ՀՀ Տավուշի մարզ, Այրում երկաթուղային կայարանի տարածքում` երկաթուղային (Մառնեուլիի շրջան, գյուղ Սադախլո` երկաթուղային),
ե. «Ջիլիզա» («Օփրեթի») - ՀՀ Լոռու մարզ, Ջիլիզա գյուղից 3 կմ հարավ` ավտոմոբիլային (Մառնեուլիի շրջան, գյուղ Օփրեթի` ավտոմոբիլային, չի գործում),

զ. «Բագրատաշեն» («Սադախլո») – ՀՀ Տավուշի մարզ, Բագրատաշեն համայնք, կամուրջ Դեբետ գետի վրայով` ավտոմոբիլային (Մառնեուլիի շրջան, գյուղ Սադախլո` ավտոմոբիլային),
2) Հայ -թուրքական պետական սահմանում (չեն գործում)՝

ա. «Մարգարա» («Ալիջան») – ՀՀ Արմավիրի մարզ, գյուղ Մարգարա, կամուրջ Արաքս գետի վրայով` ավտոմոբիլային (Իգդիրի նահանգ, գյուղ Ալիջան` ավտոմոբիլային),
բ. «Ախուրիկ» («Աքյաքա») – ՀՀ Շիրակի մարզ, գյուղ Ախուրյան, երկաթուղային կայարանի տարածքում` երկաթուղային (Կարսի նահանգ, գյուղ Աքյաքա` երկաթուղային),

3) Հայ-իրանական պետական սահմանում`

ա. «Ագարակ» («Նորդուզ») – ՀՀ Սյունիքի մարզ, քաղաք Ագարակ` ավտոմոբիլային (Ջուլֆայի շրջան, գյուղ Նորդուզ` ավտոմոբիլային),

4) Հայ-Ադրբեջանական սահման,

5) Օդանավակայաններում տեղակայված անցման կետեր՝

ա. «Զվարթնոց» - քաղ. Երևան, («Զվարթնոց» օդանավակայանում)` օդային,
բ. «Էրեբունի» - քաղ. Երևան, («Էրեբունի» օդանավակայանում)` օդային,
գ. «Գյումրի» - ՀՀ Շիրակի մարզ, քաղ. Գյումրի, («Շիրակ» օդանավակայանում)` օդային:

9.  Խոշոր աղետի կամ ռազմական գործողությունների հետևանքով առաջացած միգրացիոն հոսքերի (այսուհետ միգրացիոն հոսքեր) ներթափանցումը հանրապետության տարածք հնարավոր է ինչպես սահմանային անցման կետերով, այնպես էլ սահմանային գոտիներով:
10.  Հայաստանի Հանրապետության տարածքում միգրացիոն հոսքեր հնարավոր են Արցախի Հանրապետության կամ երրորդ երկրի տարածքում տարերային աղետի և տեխնածին վթարների, ռազմական գործողությունների կամ այլ գործողություններով պայմանավորված իրավիճակների հետևանքով:

11. Հայաստանի Հանրապետության սահմանը հատող բոլոր անձինք ենթակա են մուտքի հսկողության` քանի որ պետությունն իր սահմանների ներսում անվտանգության ապահովման պարտավորություն ունի։ 
12.  Միգրացիոն հոսքերի դեպքում հնարավոր ռիսկերն են՝
1) դեպի Հայաստան  ուղղվող անօրինական միգրացիոն հոսքեր.
2)  միգրանտների ինտեգրման և ասիմիլյացիայի (ձուլման) հարցը.
3) սոցիալական- տնտեսական լարվածություն, 
4) հասարակության ներքին հակասությունների արտահայտում,
5) սոցիալ-մշակութային լարվածություն.
6) բարոյահոգեբանական անառողջ մթնոլորտ:
13. Պլանում օգտագործված հիմնական հասկացություններն են`

 Միգրացիա՝  առաջացել է լատիներեն «migrato» բառից, որը նշանակում է վերաբնակեցում, տեղաշարժ կամ պարզապես գաղթ: Բնակչության տեղաշարժը մեկ տարածքից (երկրից) դեպի մյուսը կոչվում է միգրացիա:
Բնակչության միգրացիոն հոսք` դա բնակչության տեղաշարժ է, որը ենթադրում է մարդկանց ցանկացած տեսակի տեղաշարժ՝ անկախ դրա տևողությունից, կազմից և պատճառներից:
Աղետ`  բնական, տեխնածին բնույթի (ինչպես նաև այլ գործոններով պայմանավորված) արտակարգ իրավիճակների արդյունքում հասարակության կենսագործունեության բնականոն ընթացքի ընդհատում, որը բերում է մարդկային զոհերի, նյութական արժեքների ոչնչացման և մեծ վնաս է հասցնում շրջակա միջավայրին: 

Ռազմական գործողություն՝ պետության կամ քաղաքական կազմակերպության զինված ուժերի  (ԶՈՒ) կազմակերպված կիրառումը (գործողությունը)՝ իրենց առջև դրված խնդիրների իրականացման համար (պատերազմի վարումը ռազմավարական մակարդակով), այսինքն՝ հակամարտող պետությունների (պետությունների կոալիցիայի), քաղաքական կազմակերպությունների զինված ուժերի բախում: 

Ճամբարային ավան՝ միգրանտների առաջնային կենսաապահովման տեղակայման վայր:
Ընդունման հավաքակայան` հավաքատեղի, որտեղ իրականացվում է միգրանտների ընդունումը, հաշվառումը և բաշխումն` ըստ ճամբարային ավանի ժամանակավոր կացարանների:
Արտաքսում` Հայաստանի Հանրապետությունից հնարավոր է իրականացնել միայն նրա՝ Հայաստանի Հանրապետությունում գտնվելու կամ բնակվելու օրինական հիմքերի բացակայության դեպքում:

II. ՊԼԱՆՈՒՄ ՆԵՐԳՐԱՎՎԱԾ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՄԻԳՐԱՑԻԱՅԻ ՀԱՐՑԵՐՈՎ ԻՐԱՎԱՍՈՒ ՊԵՏԱԿԱՆ ՄԱՐՄԻՆՆԵՐԸ ԵՎ ՆՐԱՆՑ 
ԼԻԱԶՈՐՈՒԹՅՈՒՆՆԵՐԸ
14. Պլանում ընդգրկված են այն հիմնական պետական կառավարման և տեղական ինքնակառավարման մարմինները, որոնք մասնակցում են Հայաստանում միգրացիայի հետ կապված հարցերի վերաբերյալ վարչական որոշումներ կայացնելուն, կամ էլ իրենց կարգավիճակով պատասխանատու են այդ հարցերի համար:
15. Պլանում ներգրավված են՝
1)  Հայաստանի Հանրապետության կառավարությունը,
2) Արտակարգ իրավիճակների ոլորտը համակարգող մարմինը,

3) Աշխատանքի և սոցիալական հարցերի ոլորտը համակարգող լիազոր մարմինը,
4) Առողջապահության ոլորտը համակարգող լիազոր մարմինը,

5) Արտաքին գործերի ոլորտը համակարգող լիազոր մարմինը,

6) Սննդի և կենդանիների ոլորտը համակարգող լիազոր մարմինները,

7) Տարածքային կառավարման և զարգացման ոլորտը համակարգող լիազոր մարմինը,

8) Տրանսպորտի, կապի և տեղեկատվական տեխնոլոգիաների ոլորտը համակարգող լիազոր մարմինը,

9) Տնտեսական զարգացման և ներդրումների ոլորտը համակարգող լիազոր մարմինը,

10) Ֆինանսների ոլորտը համակարգող լիազոր մարմինը,

11)  Ազգային անվտանգության ծառայությանը,

12) Ոստիկանությունը,
13) Պետական եկամուտների ոլորտը համակարգող լիազոր մարմինը,

14) Կրթության և գիտության ոլորտը համակարգող լիազոր մարմինը  լիազորությունները 

15) Հայաստանի Հանրապետության մարզպետարանը (Երևանի քաղաքապետարան),

16) Հայաստանի Հանրապետության մարդու իրավունքների պաշտպանը (համաձայնությամբ),

17) Սննդի և կենդանիների ոլորտները համակարգող լիազոր մարմինները, 

18) Տեղական ինքնակառավարման մարմինները (համաձայնությամբ),

19) Միգրացիայի միջազգային կազմակերպությունը (համաձայնությամբ),

20) Միավորված ազգերի կազմակերպության փախստականների հարցերով գերագույն հանձնակատարը (համաձայնությամբ),
21) Հայկական կարմիր խաչի ընկերությունը (համաձայնությամբ),
22) Խնամակալության և հոգաբարձության մարմինները (համաձայնությամբ)՝  (այսուհետ` Խնամակալության մարմիններ), 

23) Հասարակական և միջազգային կազմակերպությունները (համաձայնությամբ),

24) Հայաստանի Հանրապետության այլ  իրավասու պետական մարմինները (այսուհետ` այլ մարմիններ):

16. Սույն Պլանում նշված մարմինների գործառույթները համակարգվում է Արտակարգ իրավիճակների հանրապետական հանձնաժողովի (այսուհետ՝ հանձնաժողով) կողմից:

17. Հայաստանի Հանրապետության կառավարության լիազորությունները՝ 

1) ընդունում և հաստատում է սույն պլանում կառավարության իրավասությանը վերապահված ընթացակարգերը, կարգերը և որոշումները.
2) ընդունում է որոշում սույն պլանով սահմանված ճամբարային ավանի տեղակայման վայրի մասին` Արտակարգ իրավիճակների նախարարության առաջարկությամբ, սահմանում է նրա գործունեության և պահպանման կարգը.
3) ընդունում է որոշում պլանը գործողության մեջ դնելու մասին` Արտակարգ իրավիճակների նախարարության առաջարկությամբ:
18. Արտակարգ իրավիճակների ոլորտը համակարգող լիազոր մարմնի լիազորությունները`

1)  իրականացնում է Պլանով նախատեսված միջոցառումների կատարումը.

2) ազդարարում է Պլանում ներգրավված մարմիններին.
3) ներկայացնում է առաջարկություններ միգրանտների համար ծավալվող ճամբարային ավանի տեղակայման վայրի վերաբերյալ Հայաստանի Հանրապետության կառավարություն.
4) կազմակերպում է Ճամբարային ավանի ծավալումը.
5) կազմակերպում է Ճամբարային ավանի գործունեության իրականացումը. 
6) իրականացնում  է Հայաստանի Հանրապետությունում միգրանտների կենտրոնացված հաշվառում` տեղեկատվության մուտքագրում և մշտական թարմացում Հայաստանի Հանրապետության պետական կառավարման մարմինների և կազմակերպությունների կողմից ներկայացված տվյալների հիման վրա.
7) դիմում է Ազգային անվտանգության լիազոր մարմնին` Հայաստանի Հանրապետություն անօրինական մուտք գործած միգրանտների` Հայաստանի Հանրապետության ազգային անվտանգության համար հնարավոր վտանգ ներկայացնելու մասին եզրակացություն տալու հարցով.
8) դիմում է Ազգային անվտանգության, Արտաքին գործերի ոլորտը համակարգող լիազոր մարմիններին, ինչպես նաև Ոստիկանությանը` միգրանտների ինքնությունը պարզելու գործում աջակցելու հարցով.
9) դիմում է Աշխատանքի և սոցիալական հարցերի ոլորտը համակարգող լիազոր մարմնին՝ առանց ուղեկցողի և ընտանիքից անջատված անչափահասների կողմից մուտք գործելու,  առանց ուղեկցողի և ընտանիքից անջատված անչափահասների և հաշմանդամություն ունեցող անձանց տեղավորումն ու խնամքը կազմակերպելու հարցով.
10) համագործակցում է իր իրավասությունների լիարժեք իրականացման, ինչպես նաև Հայաստանի Հանրապետության  միգրատների իրավունքների իրացման հարցերով պետական մարմինների և կազմակերպությունների հետ. 
11) իրականացնում է Հայաստանի Հանրապետության այլ օրենքներով և իրավական ակտերով սահմանված լիազորություններ:
20.  Աշխատանքի և սոցիալական հարցերի ոլորտը համակարգող լիազոր մարմնի  լիազորությունները`
1)  իրականացնում է Պլանով նախատեսված միջոցառումների կատարումը.
2) միջոցներ է ձեռնարկում Հայաստանի Հանրապետությունում միգրանտների ընդունման սահմանված իրավունքների իրացման ուղղությամբ. 
3) Հանձնաժողովի միջնորդության հիման վրա համագործակցում է պետական կառավարման մարմինների հետ, կազմակերպում է առանց ուղեկցողի և ընտանիքից անջատված անչափահասների տեղավորումն ու խնամքը.
4) իրականացնում է Հայաստանի Հանրապետության այլ օրենքներով և իրավական ակտերով սահմանված լիազորություններ:

21. Առողջապահության ոլորտը համակարգող լիազոր մարմնի  լիազորությունները`

1)  իրականացնում է Պլանով նախատեսված միջոցառումների կատարումը.
2)  ներկայացնում է առաջարկություններ Ճամբարային ավանի ծավալման տարածքի ընտրության վերաբերյալ՝ սանիտարահամաճարակաբանական և հիգիենիկ պահանջներին համապատասխան. 
3) ցուցաբերում է տուժած անձի ժամանակին անհրաժեշտ բժշկական օգնություն, կազմակերպում ու իրականացնում է հետագա բուժում անհրաժեշտության դեպքում՝ վարակիչ հիվանդությունների դեմ պատվաստումներ.

4) ներկայացնում է առաջարկություններ հիգիենիկ և հակահամաճարակային միջոցառումների իրականացման վերաբերյալ.

5) համագործակցում է հասարակական և միջազգային կազմակերպությունների հետ.
6) տարածում է միգրանտների շրջանում բժշկահիգիենիկ գիտելիքների և առողջ ապրելակերպի քարոզչություն.
7) իրականացնում է Հայաստանի Հանրապետության այլ օրենքներով և իրավական ակտերով սահմանված լիազորություններ:
22. Արտաքին գործերի ոլորտը համակարգող լիազոր մարմնի  լիազորությունները`

1)  իրականացնում է Պլանով նախատեսված միջոցառումների կատարումը.
2) Ազգային անվտանգության լիազոր մարմնի հարցման հիման վրա աջակցում է միգրանտների անձի ինքնությունը պարզելու հարցմանը.
3) աջակցում է Հայաստանի Հանրապետությունում ապաստան ստացած միգրանտի սահմանված կարգով ընտանիքի վերամիավորմանը.
4) ապահովում  է մարդասիրական օգնության, այդ թվում ապրանքների և սարքավորումների, մարդասիրական առաքելությունների աշխատակիցների՝ երկիր մուտք գործելու (պարզեցված կարգով) գործընթացին.
5) իրականացնում է Հայաստանի Հանրապետության այլ օրենքներով և իրավական ակտերով սահմանված լիազորություններ:
23. Սննդի և կենդանիների ոլորտները համակարգող լիազոր մարմինների  լիազորությունները`

1)  իրականացնում է Պլանով նախատեսված միջոցառումների կատարումը.
2) հսկողություն է իրականացնում սննդի ժամկետների պիտանելիության և որակի նկատմամբ.
3) հսկողություն է իրականացնում կենդանիների շարժի նկատմամբ.
4)  իրականացնում է Հայաստանի Հանրապետության այլ օրենքներով և իրավական ակտերով սահմանված լիազորություններ:
24. Կրթության և գիտության ոլորտը համակարգող լիազոր մարմնի  լիազորությունները`

1)  իրականացնում է Պլանով նախատեսված միջոցառումների կատարումը. 
2) միջոցներ է ձեռնարկում Հայաստանի Հանրապետությունում միգրանտների կրթության իրավունքի իրացման ուղղությամբ.
3) խնամակալության մարմնի դիմումի համաձայն կազմակերպում է առանց ուղեկցողի և ընտանիքից անջատված անչափահաս միգրանտի` կրթական հաստատություն ընդունման հարցը.
4) իրականացնում է Հայաստանի Հանրապետության այլ օրենքներով և իրավական ակտերով սահմանված լիազորություններ:

25. Տարածքային կառավարման և զարգացման ոլորտը համակարգող լիազոր մարմնի  լիազորությունները`

1) իրականացնում է Պլանով նախատեսված միջոցառումների կատարումը.
2)  կազմակերպում է  Հայաստանի Հանրապետության համապատասխան պետական կառավարման մարմինների, հասարակական, միջազգային կազմակերպությունների հետ Հայաստանի Հանրապետությունում պաշտպանություն փնտրող անձանց ընդունումը, հաշվառումը, օրինականությունը հավաստող`  օրենսդրությամբ սահմանված փաստաթղթերի տրամադրման, տեղաբաշխման.
3) իրականացնում է Հայաստանի Հանրապետությունում պաշտպանություն փնտրող անձանց շրջանում իրենց իրավունքների և պարտականությունների վերաբերյալ իրազեկման աշխատանքները.
4) իրականացնում է վերոհիշյալ  անձանց պաշպանություն տրամադրելու նպատակով միջազգային  և հասարակական կազմակերպությունների հետ համագործակցությունը.
5) իր իրավասության սահմաններում համակարգում է Հայաստանի Հանրապետության տարածքային պետական կառավարման և տեղական ինքնակառավարման մարմինների գործունեությունը և կամավորների ներգրավման կազմակերպումը.
6) ժամանակավոր պաշտպանություն ստացած անձանց ծագման երկրի իրավիճակի կարգավորման հիմնավոր նախադրյալների առկայության կամ նրանց  Հայաստանի Հանրապետությունում գտնվելու հետ կապված` Հայաստանի Հանրապետության ազգային անվտանգությանը սպառնացող խնդիրների առաջացման դեպքում ժամանակավոր պաշտպանության դադարեցումը.
7) իրականացնում է Հայաստանի Հանրապետության այլ օրենքներով և իրավական ակտերով սահմանված լիազորություններ:
26. Տնտեսական զարգացման և ներդրումների նախարարության լիազորություններն են`

1) իրականացնում է Պլանով նախատեսված միջոցառումների կատարումը.
2) ներկայացնում է առաջարկություններ միգրանտների կենսաապահովման պահուստի ձևավորման նպատակով մասնավոր սեկտորի ներգրավման ուղղությամբ.
3) իրականացնում է Հայաստանի Հանրապետության այլ օրենքներով և իրավական ակտերով սահմանված լիազորություններ:
27. Տրանսպորտի, կապի և տեղեկատվական տեխնոլոգիաների ոլորտը համակարգող լիազոր մարմնի  լիազորությունները`

1) իրականացնում է Պլանով նախատեսված միջոցառումների կատարումը.
2) ապահովում  է միգրանտներին ժամանակավոր կացարաններ և ճամբարային ավան տեղեփոխելու համար տրանսպորտային միջոցներով.
3) համակարգում է հայտերի ստացման դեպքում համապատասխան կապուղիներով ապահովման աշխատանքները. 
4) ապահովում է փոստային կապի ցանցերի գործունեությունը.
5) իրականացնում է Հայաստանի Հանրապետության այլ օրենքներով և իրավական ակտերով սահմանված լիազորություններ:
28. Ֆինանսների ոլորտը համակարգող լիազոր մարմնի  լիազորությունները`

1) իրականացնում է Պլանով նախատեսված միջոցառումների կատարումը.
2) ապահովել ՀՀ կառավարության պահուստային ֆոնդից և ՀՀ օրենսդրությամբ չարգելված այլ աղբյուրներից աղետի կամ ռազմական գործողության հետևանքով առաջացած միգրացիոն հոսքերի կառավարման գործողությունների կատարման համար անհրաժեշտ ֆինանսական միջոցների չափերի հատկացումը,
3) ներկայացնում է առաջարկություններ Հայաստանի Հանրապետության կառավարության և Հայաստանի Հանրապետության վարչապետի որոշումներով միգրացիոն հոսքերի կառավարման համար իրականացվող հատկացումների վերաբերյալ.
4) հաշվառում,  համակարգում ու հսկում է օտարերկրյա պետությունների և միջազգային կազմակերպությունների կողմից Հայաստանի Հանրապետությանը տրամադրված դրամական օգնության հետ կապված գործառույթները.
5) իրականացնում է Հայաստանի Հանրապետության այլ օրենքներով և իրավական ակտերով սահմանված լիազորություններ:
29. Ազգային անվտանգության ծառայության լիազորությունները`

1) իրականացնում է Պլանով նախատեսված միջոցառումների կատարումը.
2) տրամադրում   է միգրացիոն հոսքերի կառավարման համար ուժեր ու միջոցներ,  մասնակցում է այդ աշխատանքներին.
3) իրականացնում  է պետական սահմանով անձանց և տրանսպորտային միջոցների բացթողումն` Հայաստանի Հանրապետության օրենսդրությամբ սահմանված կարգով հաստատված տեխնոլոգիական սխեմային համապատասխան
.
4) իրականացնում է արգելված և սահմանափակ շրջանառություն ունեցող իրերի (զենք, ռազմամթերք, թունավոր նյութեր) փոխադրման գործընթացը
.

5) անհրաժեշտության դեպքում աջակցություն է ցուցաբերում մաքսային ծառայությանը.

6) լիազոր մարմնի հարցման հիման վրա աջակցում է ապաստան հայցողի անձի ինքնությունը պարզելու և ապաստանի ընթացակարգում ապաստան հայցողի կողմից ներկայացված փաստերի քննության հարցում, տրամադրում է եզրակացություն ապաստան հայցողի` Հայաստանի Հանրապետության ազգային անվտանգության համար հնարավոր վտանգ ներկայացնելու մասին.
7) ընդունում և սահմանված կարգով գրանցում է Հայաստանի Հանրապետություն անօրինական (սահմանային ռեժիմի խախտումով) մուտք գործած միգրանտի տվյալներն ապաստանի հայցի համար հատուկ այդ նպատակով բացված գրանցամատյանում, ինչպես նաև ապաստանի հայցի մասին տեղեկացնում լիազոր մարմնին և Ոստիկանությանը.

8) իրականացնում է տեղեկատվության հավաքագրում  միջադեպերի և սահմանին գրանցվող դեպքերի վերաբերյալ.

9) մասնակցում է ճամբարանային ավանի ծավալման տարածքի ընտրության աշխատանքների.
10) կիրառում է միջազգային մարդասիրական իրավունքի, մարդու իրավունքների միջազգային նորմերի, տվյալների պաշտպանության և հատկապես միգրանտների պաշտպանությանը վերաբերող միջազգային իրավունքները և նորմերը,
11) իրականացնում է Հայաստանի Հանրապետության այլ օրենքներով և իրավական ակտերով սահմանված լիազորություններ:
30. Ոստիկանության լիազորությունները` 

1) իրականացնում է Պլանով նախատեսված միջոցառումների կատարումը.
2) աջակցում է ապաստան հայցողների ինքնությունը պարզելու և ապաստանի ընթացակարգում ապաստան հայցողի ներկայացրած փաստերի քննության հարցում՝ լիազոր մարմնի ներկայացման հարցման հիման վրա.
3) ապահովում է ապաստան հայցողների ՀՀ օրենսդրությամբ սահմանված՝ չվերադարձելիության սկզբունքը.

4) կազմակերպում է սահմանային անցակետում (կամ անցակետերում)  Հայաստանի Հանրապետության մուտքի արտոնագրի տրամադրման ընթացակարգը.
5) ապահովում է անվտանգության և հասարակական կարգը,
6) իրականացնում է Հայաստանի Հանրապետության այլ օրենքներով և իրավական ակտերով սահմանված լիազորություններ:
31. Պետական եկամուտների կոմիտեի լիազորությունները`

1) իրականացնում է Պլանով նախատեսված միջոցառումների կատարումը.
2) իրականացնում է հսկողություն միգրանտների կողմից բերված ապրանքների և տրանսպորտային միջոցների  նկատմամբ. 
3) իրականացնում է Հայաստանի Հանրապետության այլ օրենքներով և իրավական ակտերով սահմանված լիազորություններ:
32. Մարզպետարանների լիազորությունները՝ 
1) իրականացնում է Պլանով նախատեսված միջոցառումների կատարումը.
2) աջակցում է Ճամբարային ավանի ծավալման տարածքի ընտրության և ծավալման աշխատանքներին. 
3) իրականացնում է Հայաստանի Հանրապետության այլ օրենքներով և իրավական ակտերով սահմանված լիազորություններ:
33. Հայաստանի Հանրապետության մարդու իրավունքների պաշտպանի լիազորությունները՝
1)  հետևում է միգրանտների` մարդու իրավունքների և ազատությունների պահպանմանը, նպաստում է խախտված իրավունքների և ազատությունների վերականգնմանը,
2) իրականացնում է Հայաստանի Հանրապետության այլ օրենքներով և իրավական ակտերով սահմանված լիազորություններ:
34. Տեղական ինքնակառավարման մարմիններն իրականացնում են Հայաստանի Հանրապետության այլ օրենքներով և իրավական ակտերով սահմանված լիազորություններ: 
35. Միգրացիայի միջազգային կազմակերպությունը իրականացնում է Հայաստանի Հանրապետությունում գործունեություն իր լիազորությունների սահմաններում:
36. Միավորված ազգերի կազմակերպության փախստականների հարցերով գերագույն հանձնակատարի լիազորությունները՝
1) իրականացնում է ՄԱԿ ՓԳՀ-ի փախստականների և ապաստանի հարցերով իրավասու բոլոր մարմինների կողմից լայն օժանդակությամբ և համագործակցությամբ Հայաստանի Հանրապետությունում Կոնվենցիայի և վերջինիս 1967 թվականի Արձանագրության կիրառման վերահսկողությունը.

2) նպատակաուղղված աջակցություն է ցուցաբերում  առավել խոցելի անձանց ինքնաբավությանն, ինչը  կմոբիլիզացնի տեղական գործընկեր կազմակերպություններին՝ նպաստելու փախստականների տեղական ինտեգրմանը.
3) ՄԱԿ ՓԳՀ-ն Հանձնաժողովին, պլանում թվարկված մարմիններին տրամադրում է փախստականների և ապաստան հայցող անձանց վերաբերյալ վերջիններիս իրավասությունների իրականացման համար անհրաժեշտ տեղեկություններ.

4) ՄԱԿ ՓԳՀ-ն Հանձնաժողովին է դիմում անօրինական ճանապարհով սահմանը հատելու համար ապաստան հայցողների հանդեպ կիրառված պատժամիջոցների որոշ դեպքերի վերաբերյալ, որոնք հաշվի չեն առնվում փախստականների միջազգային իրավունքի  դրույթներում:
37. Հայկական կարմի խաչի կազմակերպությունը իրականացնում է Հայաստանի Հանրապետությունում գործունեություն իր լիազորությունների սահմաններում:
38. Խնամակալության մարմինների լիազորությունները՝
1) իրականացնում է Պլանով նախատեսված միջոցառումների կատարումը.
2) կազմակերպում է Աշխատանքի և սոցիալական հարցերի նախարարության միջնորդությամբ առանց ուղեկցողի կամ ընտանիքից անջատված անչափահաս ապաստան հայցողների համար խնամակալի (կամ) հոգաբարձուի նշանակումը.
3) կազմակերպում է առանց ուղեկցողի կամ ընտանիքից անջատված անչափահաս ապաստան հայցողների տեղավորումն ու խնամքը.

4) իրականացնում է Հայաստանի Հանրապետության այլ օրենքներով և իրավական ակտերով սահմանված լիազորություններ:
39. Հասարակական և միջազգային կազմակերպությունները՝ իրականացնում են Հայաստանի Հանրապետությունում գործունեություն իրենց լիազորությունների սահմաններում:
III. ՄԻԳՐԱՑԻՈՆ ՀՈՍՔԵՐԻ ԿԱՌԱՎԱՐՈՒՄԸ
40. ՄԱԿ-ի միջազգային միգրացիայի ու զարգացման բարձր մակարդակի երկխոսությանը (2013թ.) հաջորդած հռչակագրի պահանջների հիման վրա մշակվել է  միջազգայնորեն համընդհանուր ճանաչում ստացած, «միգրացիայի համալիր կառավարման» մոդելը: Միգրացիայի համալիր կառավարման մոդելը բնակչության տեղաշարժերի  կարգավորման ուղղությամբ տարվող աշխատանքները դասակարգում է չորս հիմնական՝ «միգրացիա և զարգացում», «աջակցություն բնակչության կանոնակարգված տեղաշարժերին», «բնակչության տեղաշարժերի կարգավորումներ» և «հարկադիր միգրացիա» ոլորտների: 

41. Միգրացիա և զարգացում ոլորտում տարվող քաղաքականությունը պահանջում է առավելագույնս օգտագործել միգրացիայի դրական ազդեցությունները ի շահ առանձին միգրանտների, նրանց ընտանիքների և հանրությանը` ընդհանուր առմամբ:

42.  Միգրացիոն հոսքերի կարգավորումներ ոլորտում դիտարկվում են երկրի տարածք մուտք գործելու, սահմանների, այդ թվում պետական սահմանի անցումային կետերի  կառավարման, մարդկանց թրաֆիքինգի ու մաքսանենգության  դեմ պայքարի հարցերը: Ընդհանուր առմամբ,  միգրացիայի այս ոլորտի կարգավորման առարկան երկրի շահերից բխող անկանոն  միգրացիոն հոսքերը կարգավորված և կանոնակարգված միգրացիոն հոսքերով փոխարինելն է:

43. Անկանոն  միգրացիոն հոսքերը կարգավորված և կանոնակարգված միգրացիոն հոսքերով   փոխարինելն պայմանավորված է պետական կառավարման մարմինների  կողմից իրենց գործառույթների  և հասարակական, միջագային  կազմակերպությունների գործողությունների արդյունավետ իրականացմամբ: 
IV. ԱՂԵՏԻ ԿԱՄ ՌԱԶՄԱԿԱՆ ԳՈՐԾՈՂՈՒԹՅԱՆ ՀԵՏԵՎԱՆՔՈՎ ԱՌԱՋԱՑԱԾ ՄԻԳՐԱՑԻՈՆ ՀՈՍՔԵՐԻ ԿԱՌԱՎԱՐՄԱՆ ԳՈՐԾՈՂՈՒԹՅՈՒՆՆԵՐԻ ԿԱԶՄԱԿԵՐՊՈՒՄԸ

44. Պետական սահմանի հատման առավել թողունակության քանակի դեպքում` տարերային աղետի և տեխնածին վթարի,  Արցախի Հանրապետության կամ երրորդ երկրի տարածքում ռազմական և այլ գործողությունների հետևանքով պայմանավորված հնարավոր է մարդկանց զանգվածային հոսք: 
45. Սահմանապահ ծառայության կողմից զեկուցվում է համապատասխան ծառայությանը, որն էլ իր հերթին զեկուցելով վերադասին մշակվում է համաատասխան ազդանշան:
46.  Ազդանշանն Ազգային անվտանգության լիազոր մարմնի համապատասխան ստորաբաժանման հերթապահի կողմից տրվում է Ազգային անվտանգության ծառայության կառավարման կենտրոն, որտեղից  փոխանցվում է Արտակարգ իրավիճակների նախարարության ճգնաժամային կառավարման ազգային կենտրոն` տրված ազդանշանի ազդարարում իրականացնելու նպատակով:
47. Ստեղծված իրավիճակի վերաբերյալ Հայաստանի Հանրապետության Վարչապետը հրավիրում է կառավարության նիստ: Արտակարգ իրավիճակների ոլորտը համակարգող լիազոր մարմնի ղեկավարը զեկուցում է Վարչապետին՝ առաջարկություն ներկայացնելով սույն Պլանը գործողության մեջ դնելու մասին:
48. Ստեղծված իրավիճակից ելնելով, նախապես ճշգրտելով տարածքը, Արտակարգ իրավիճակների ոլորտը համակարգող լիազոր մարմնի ղեկավարը Վարչապետին է առաջարկում ճամբարային ավանի ծավալման վերաբերյալ առաջարկությունը: Ներկայացվում է իրականացման գործողությունների ծավալը և հաշվարկը: 
49. Սահմանային անցակետերում իրականացվում են միջոցառումներ` համաձայն կանոնակարգված լիազորությունների:
50. Միգրացիոն հոսքերի կառավարման նպատակով սահմանային անցման կետում կամ մոտ տարածքում ստեղծվում է միգրացիոն հոսքերի ընդունման հավաքակայան
: 
51. Պետական սահմանի անցման կետերով ժամանաց միգրացիոն հոսքերը դեպի հավաքակայան ուղեկցվում են սահմանապահ զորքերի սահմանային վերահսկողության ստորաբաժանումերի ծառայողների կողմից:

52. Ընդունման հավաքակայանում ստեղծվում է միգրանտների ընդունման հավաքակայան, որտեղ տեղավորվում են ժամանած միգրանտները:
53. Ընդունման հավաքակայանի առկայությունը թույլ կտա խուսափել սահմանային կետում միգրանտների կուտակումից և կապահովի բնակչության անվտանգության խնդիրները:
54. Ընդունման հավաքակայանում  գտնվելու ընթացքում  միգրատին տրամադրվում է բեյջեր, իր կողմից ներկայացված տվյալների համաձայն, որը կարճ ժամանակահատվածում ստուգվում է համապատասխան մարմնի կողմից
:
55. Եթե միգրանտի ներկայացված տվյալները ճշգրիտ են նա տեղափոխվում է Ճամբարային ավան, հակառակ դեպքում միգրանտին չի թույլատրվում  օգտվել Հայաստանի Հանրապետության սահմանը հատելու իրավունքից
: Միգրանտով զբաղվում են համապատասխան մարմինները և կազմակերպություններն՝  իրենց լիազորությունների և գործունեության շրջանակներում: 

56. Հայաստանի Հանրապետության Վարչապետի որոշմամբ ծավալվում է ճամբարային ավան երկիր ժամանած միգրանտների ժամանակավոր տեղակայման համար:
V. ՃԱՄԲԱՐԱՅԻՆ ԱՎԱՆ
57.  Ճամբարային ավանի տարածքի նախապատրաստման, ծավալման, կահավորման և կառավարման աշխատանքների համար պատասխանատու է հանդիսանում Արտակարգ իրավիճակների ոլորտը համակարգող լիազոր մարմինը ՝ համագործակցելով սույն պլանում ընդգրկված մարմինների հետ:
58. Ճամբարային ավանի կառուցվածքը՝
1) հսկիչ կետ,
2) ճամբարի կառավարման կետ,

3) միգրանտների բնակության տեղամաս,

4) միջազգային և հասարակական կազմակերպությունների համար նախատեսված տեղամաս,

5) բժշկական, օգնության և սպասարկման, հոգեբանական աջակցության տեղամաս:
6) սպասարկող անձնակազմի համար նախատեսված հանգստի գոտի,

7) սննդի պատրաստման և ընդունման տեղամաս (տեղամասեր),
8) ջրի բախշման կետ,
9) պահեստարանային տեղամասեր՝ սննդի և տեխնիկական միջոցների համար,
10) գեներատորային տնտեսության գոտի,
11) կենցաղային աղբի հավաքման տեղամաս,

12) սանիտարական տեղամաս (զուգարան, լոգարան),

13) ավտոկայանատեղի:

59. Ճամբարային ավանի կառավարման համար ստեղծվում են հետևյալ խմբերը՝

1) կառավարման խումբ,

2) տեղեկատվության ապահովման խումբ,

3) միգրանտների տեղաշարժի հսկման խումբ,

4) իրային ապահովման խումբ,

5) սննդային ապահովման խումբ,

6) բժշկական ապահովման և հոգեբանական աջակցության խումբ,

7) տրանսպորտային ապահովման խումբ,
8) ճամբարի սպասարկման և անվտանգության ապահովման խումբ:

60. Ճամբարային ավանի կառավարման նպատակով ստեղծվող խմբերի անձնակազմերը և նրանց գործառույթները հաստատում է  Արտակարգ իրավիճակների ոլորտը համակարգող լիազոր մարմինը:
61. Ճամբարանային ավանում գործող շտաբի Ազգային անվտանգության և Տարածքային կառավարման և զարգացման ոլորտը համակարգող լիազոր մարմինների ներկայացուցիչները իրենց լիազորությունների սահմանում իրականացնում են միգրանտների հարցման տվյալների մուտք «ստեղծված հենքում»:  

62. Ճամբարային ավանի գործողությունը բախկացած է 3 փուլից` ծավալման, աշխատանքային և ավատման: Գործընթացը ավելի մանրամասն կարտացոլվի Գործողությունների պլան-ժամանակացույցում: 
63. Սույն Պլանով ծավալված ճամբարային ավանի գործողությունը նախատեսված է կարճաժամկետ իրականացվող գործողությունների համար առավելագույնը երեք ամիս:
64. Կատարված աշխատանքների  և առկա իրավիճակի վերաբերյալ տեղեկատվությունը Արտակարգ իրավիճակների ոլորտը համակարգող լիազոր մարմնի ղեկավարը, զեկուցելով Հայաստանի Հանրապետության Վարչապետին, փոխանցում է ՏԿԶՆ միգրացիոն ծառայությունը որպես լիազոր մարմնին՝ հետագա գործընթացը պատշաճ կազմակերպելու համար:
Հավելված 2
Աղետի կամ ռազմական 

գործողության հետևանքով առաջացած 

միգրացիոն հոսքերի կառավարման պլանի

ԿԱԶՄ 
ՃԱՄԲԱՐԱՆԱՅԻՆ ԱՎԱՆԻ ԳՈՐԾՈՂՈՒԹՅՈՒՆՆԵՐԻ ՀԱՄԱԿԱՐԳՄԱՆ  ՇՏԱԲԻ
1. Շտաբի պետ:

2. Շտաբի անդամներ՝   
1) Աշխատանքի և սոցիալական հարցերի ոլորտը համակարգող լիազոր մարմնի ներկայացուցիչ.

2) Առողջապահության ոլորտը համակարգող լիազոր մարմնի ներկայացուցիչ.
3) Արտակարգ իրավիճակների ոլորտը համակարգող լիազոր մարմնի ներկայացուցիչ.
4) Արտաքին գործերի ոլորտը համակարգող լիազոր մարմնի ներկայացուցիչ.
5)  Տարածքային կառավարման և զարգացման ոլորտը համակարգող լիազոր մարմնի ներկայացուցիչ.
6) ներկայացուցիչներ Ազգային անվտանգության լիազոր մարմնից.
7) ներկայացուցիչներ Ոստիկանությունից.
8) ներկայացուցիչներ ՀՀ մարդու իրավունքների պաշտպանի աշխատակազմից.
9) ներկայացուցիչներ ՄԱԿ ՓԳՀ-ից:
Հավելված 3

գործողության հետևանքով առաջացած 

միգրացիոն հոսքերի կառավարման պլանի

ՍԽԵՄԱ
 ՃԱՄԲԱՐԱՆԱՅԻՆ ԱՎԱՆԻ ԿԱՌՈՒՑՎԱԾՔԱՅԻՆ 





Հավելված 4
Աղետի կամ ռազմական 
գործողության հետևանքով առաջացած 
միգրացիոն հոսքերի կառավարման պլանի

ՃԱՄԲԱՐԱՆԱՅԻՆ ԱՎԱՆԻ ՏԵՂԱԿԱՅՄԱՆ ՆՊԱՏԱԿՈՎ ԱՌԱՋԱՐԿՎՈՂ ՏԱՐԱԾՔՆԵՐԻ ՏԵՂԱԿԱՅՄԱՆ ՎԱՅՐԵՐԸ
1. Արմավիրի մարզի Բաղրամյան, Բամբակաշատ, Եղեգնուտ, Հուշակերտ և Նալբանդյան համայնքներ:

2. Արագածոտնի մարզի Աշտարակ համայնք:

3. Արարատի մարզի Մարմարաշեն, Արարատ և Սուրենավան համայնքներ:

4. Գեղարքունիքի մարզի Ճամբարակ, Շողակաթ, Գեղամասար և Վարդենիս համայնքները:

5. Լոռու մարզի Մեծավան և Սարչապետ համայնքներ:

6. Սյունիքի մարզի Կապան, Գորիս, Սիսիան, Տեղ և Մեղրի համայնքներ:

7. Վայոց Ձորի մարզի Գլաձոր, Զառիթափ, Վայք և Ջերմուկ համայնքներ:

8. Շիրակի մարզի Ախուրյան, Մարմաշեն, Աշոցք, Անի և Սարալանջ համայնքները:

9. Կոտայքի մարզի Արզնի, Ջրվեժ և Հրազդան համայնքներ: 
Հավելված 5
Աղետի կամ ռազմական 

գործողության հետևանքով առաջացած 

միգրացիոն հոսքերի կառավարման պլանի

ԳՈՐԾՈՂՈՒԹՅՈՒՆՆԵՐԻ

ՊԼԱՆ –ԺԱՄԱՆԱԿԱՑՈՒՅՑ
	ԽՆԴԻՐ
	ԳՈՐԾՈՂՈՒԹՅՈՒՆ 
	ՄԻՋՈՑԱՌՄԱՆ ԱԿՆԿԱԼՎՈՂ ԱՐԴՅՈՒՆՔ
	ՄԻՋՈՑԱՌՈՒՄ
	ԳՈՐԾՈՂՈՒԹՅԱՆ ԿԱՏԱՐՄԱՆ
ՄՈՆԻԹՈՐԻՆԳԻ ՑՈՒՑԻՉՆԵՐ 
	ՊԱՏԱՍԽԱՆԱՏՈՒ ԿԱՏԱՐՈՂ 
	ԺԱՄԿԵՏ
	ՖԻՆԱՆՍԱ-ՎՈՐՄԱՆ

ԱՂԲՅՈՒՐԸ


Աղբի հավաքման տեղամաս





Սանիտարական գոտի








Միգրանտների բնակության գոտի








Միգրանտների բնակության գոտի











Սննդի պատրաստման և ընդունման տեղամաս





Պահեստարա-նային տեղամաս (իրային)





Պահեստարա-նային տեղամաս (սննդային)





Սպասարկող անձնակազմի կեցության գոտի





Ճամբարի կառավարման կետ








Ավտոկայա-նատեղի





Հսկիչ կետ





Միջազգային և հասարակական կազմակերպությունների համար նախատեսված տեղամաս





Գեներատորային տնտեսության գոտի





Բժշկական, օգնության և  սպասարկման և հոգեբանական աջակցության տեղամաս





Ջրի բախշման կետ








� «Փախստականների և ապաստանի մասին» ՀՀ օրենքը  ՀՀ նախագահի կողմից ընդունվել է 2008 թվականի դեկտեմբերի 23-ին:


� «Օտարերկրացիների մասին» ՀՀ օրենքը ՀՀ նախագահի կողմից ստորագրվել է 2007 թվականի հունվարի 16-ին և ուժի մեջ է մտել 2007 թվականի փետրվարի 3-ից:





� Պետական սահմանի ռեժիմը որոշվում է 2001 թվականի նոյեմբերի 20-ին ընդունված  «Պետական սահմանի մասին» Հայաստանի Հանրապետության օրենքով, Հայաստանի Հանրապետության միջազգային պայմանագրերով, ինչպես նաև Հայաստանի Հանրապետության իրավական այլ ակտերով:


� Հիմք ՀՀ կառավարության  2011 թվականի մայիսի 12-ի  N 735-Ն որոշման  N 2 Հավելվածի 8-րդ կետը:


� Հիմք Սահմանապահ զորքերի մասին ՀՀ օրենքի 2- րդ գլխի 7-րդ հոդվածի ժբ- ենթակետը


� Հիմք`ՀՀ կառավարության 2014թ հուլիսի 10-ի Զանգվածային տեղաշարժված, այդ թվում`փախստականների ընդունման, հաշվառման, տեղաբաշխման ժամանակավոր կացարաններով , կենսագործունեության և բժշկական ապահովման կարգը հաստատելու մասին թիվ 774-Ն որոշում:


� Հիմք ՀՀ կառավարության 2011 թվականի մայիսի 12-ի ՀՀ պետական սահմանում սահմանային ռեժիմը և պետական սահմանի անցման կետերի ռեժիմը սահմանելու մասին N 735-Ն որոշման հավելված 2-ի 12-րդ կետը


� Հիմք ՀՀ կառավարության 2011 թվականի մայիսի 12-ի ՀՀ պետական սահմանում սահմանային ռեժիմը և պետական սահմանի անցման կետերի ռեժիմը սահմանելու մասին N 735-Ն որոշման հավելված 2-ի 6-րդ կետը

